Talen yn Fryslân, 2015-2016
Doel:

De studint hat in yngeande kennis fan de taalkontaktsituaasjes yn Fryslân troch de tiid hinne.

Materiaal:

R.J. Jonkman & A.P. Versloot (2008), Tusken talen. It ferhaal fan de Fryske taal. Ljouwert: Afûk.
(of de Nederlânske oersetting Fryslân, land van talen)
Wurkwize:
Op elk kolleezje steane twa lessen út it boek fan Jonkman & Versloot sintraal. Elkenien bestudearret dy twa haadstikken yn it foar. Elk kolleezje bestiet út trije dielen:
* diel 1 (30 minuten): ien fan jim (om bar) hat thús in part fan de stof op in didaktyske manier yn in foarlêsferhaal, toanielstikje, in filmke of sokssawat ferwurke. It moat boartlik wêze en foaral as doel ha om ynformaasje op in oare manier oer te dragen as fia tekst. Hy of sy lêst foar, lit sjen, sjongt, presintearret ensfh. en krijt feedback fan de oare kursisten. Op basis dêrfan makket er/se thús in twadde ferzje;

* diel 2 (30 minuten): wy beprate ûnder lieding fan Henk yngeand de stof en besjogge hokker ûnderdielen oft dêrút nijsgjirrich binne om te didaktisearjen. 

* diel 3 (30 minuten): jim meitsje in toetsopdracht by de stof. Dy moat yn it foarste plak formatyf en diagnostysk wêze (dus geskikt foar selsevaluaasje op detailnivo). De toetsopdracht mei net bestean út simpele kennisfragen en de studint moat ek kennis dy't by oare fakken tapast is brûke foar it beantwurdzjen fan fragen. Gebrûk fan ICT en in boartlike wurkfoarm binne pluspunten. Jim maile de útwurke opdracht nei Reitze Jonkman, ien fan de auteurs fan it boek en dosint Frysk yn it fuortset ûnderwiis. Syn mailadres is reitze.jonkman1957@gmail.com.
Plenning:
wike 1 (3 feb.): ynlieding + haadstik 1 / Henk

wike 2 (10 feb.): haadstik 2 en 3 / Albert
wike 3 (17 feb.): haadstik 4 en 5 / Tanja
wike 4 (3 mrt.): haadstik 6 en 7 / Skelte
wike 5 (10 mrt.): haadstik 8 en 9 / Rianne
wike 6 (17 mrt.): haadstik 10 en 11 / Skelte
wike 7 (24 mrt.): haadstik 12 en 13 / Rianne + Albert
wike 8 (31 mrt.): haadstik 14 en 15 + Frysk om utens / Tanja
Toetsing:
It fak wurdt op twa manieren toetst:
- de opdrachten út de kolleezjes wurde beoardiele;
- der is in skriftlike eintoets oer de stof fan it boek.
Fragen les 1
1. Binne de ûndersteande wurden fan oarsprong Frysk of binne it lienwurden út oare talen? Hokker talen?

	a. famke

b. petear

c. tiisdei

d. tsiis
	e. strjitte

f. muorre

g. bûter

h. tiisdei
	i. tsjettel

j. tsjerke

k. kers

l. skûtel
	m. kôkje

n. peal

o. poarte

p. koer


2. Op grûn fan hokker oerienkomsten sizze minsken faak dat it Frysk hiel nau besibbe is oan it Ingelsk?

3. Hjoed de dei witte wy dat dy oerienkomsten net troch sibskip komme. Hoe en wannear binne se ûntstien?

4. Ien freget hoe âld oft de Fryske taal is. Foar elk fan de folgjende antwurden is wat te sizzen. Lis dat út.

a. Talen hawwe gjin leeftyd.

b. It Frysk bestiet sûnt likernôch 420 nei Kristus.

c. It Frysk bestiet sûnt likernôch 700 nei Kristus.

d. It Frysk bestiet sûnt likernôch 880 nei Kristus.

e. It Frysk bestiet sûnt likernôch 1170 nei Kristus.

5. Neam safolle mooglik talen dy't it Frysk beynfloede hawwe. Jou ek yn hokker tiid oft dy talen ynfloed hân hawwe op it Frysk.

6. Wy ûnderskiede by talen meastal trije fazen: Ald-(Frysk/Ingelsk/Saksysk/...), Mid(del)- en Nij-.

a. Hokker fonologysk kritearium brûke wy om te bepalen oft in tekst by de Ald- of by de Middel-faze heart?

b. Hokker maatskiplik kritearium brûke wy om te bepalen oft de Middel-perioade fan in taal al begûn is?

c. Wat bedoele wy meastal mei 'Midfrysk'?

7. Wannear is it Stedfrysk ûntstien? Hoe is dat nei alle gedachten bard?

8. Wannear en hoe is it Biltsk ûntstien?

9. Wa hat de namme 'Stellingwerfsk' betocht? Hoe lang is dy al yn gebrûk? Hoe waard de taal foar dy tiid neamd?

10. It Stedfrysk splist him oan 'e ein fan 'e 18e ieu op yn twa soarten Stedsk. Hokker twa soarten binne dat? Wat is der hjoed de dei fan oerbleaun?

11. Wannear is de tiidwurdfolchoarder yn "elkenien dy't dit sil lêze" út it Frysk ferdwûn? Wannear is er wer werom kaam?

12. De ûnderstreke wurden binne fanâlds net Frysk. Hoe binne se yn it Frysk bedarre?

Der wie gjin fleis, dêrom binne wy doe mar nei de slachter rûn.
Fragen by haadstik 1, 2 en 3

	1. Hoe ticht hawwe de Romeinen by (it hjoeddeiske Fryslân) west?
	Oant 28 yn Frl, dêrnei achter Ryn.

	2. Wêrom kinst sizze dat Plinius en Tacitus de Friezen út de prehistoarje helje?
	Neamden se by namme (earste ieu nei Kr)

	3. Binne de Friezen fan Plinius en Tacitus foarâlden fan de hjoeddeiske Friezen?
	nei alle gedachten net, yn de fjirde/fyfde ieu hat Fryslân in skoftlang ûntfolke west

	4. Beskriuw ris hoe't it Latyn it Frysk beynfloede hat.
	

	5. It prinsipe fan Von Humboldt hâldt yn dat minsken synonime wurden út de taal weiwurkje. Dat prinsipe kinst moai yllustrearje mei wat de Germanen dienen doe't se Latynske wurden fan de Romeinen lienden. Jou dêr in foarbyld fan.
	muorre - weach

	6. Wat is de Romeinske rite? Wannear waard er ynfierd en troch wa?
	ferplichting om Romeinske tradysjes oan te hâlden, ek Latyn as bestjoerstaal, om 800 hinne, Karel de grutte

	7. Yn Grins is in stúdzjeferiening mei de namme SKANOMODU. Wêr komt dy namme wei?
	Fan in Fryske rune-ynskripsje op in munt út likernôch 700.

	8. Hoe kinne wy sjen dat SKANOMODU Kust-Germaansk is?
	oan de A, Lân-Germaansk hat O

	9. Om it jier 420 hinne is in hoarn makke mei de tekst "IK HLEWAGASTIZ HOLTIJAZ HORNA TAWIDO" yn runeskrift. Yn hokker taal is dy tekst skreaun?
	Germaansk, noch net opsplist.

	10. Yn Fryslân binne in stikmannich runeteksten fûn. Ut hokker perioade komme sa likernôch?
	6e-9e ieu

	11. Neam in pear Fryske en Ingelske wurden dy't typysk binne foar it Ingveoansk of Kust-West-Germaansk.
	sjoch side 28

	12. Fia hokker stappen sil it Latynske lienwurd 'STRATA' him ûntwikkele hawwe ta de moderne wurden 'strjitte' (Frysk), 'street' (Ing.), 'straat' (Ned.) en 'straße' (Dútsk)?
	strata - strete - striete - strjitte

strata - strete - street - striet

strata - strate - straat

strata - strate - strasse

	13. Neam bûten Frysk en Ingelsk noch in taal of dialekt dêr't eigenskippen fan it Kust-West-Germaansk yn te finen binne.
	Sieusk, Hollânske kustdialekten, Saksyske dialekten, Skandinavyske kustdialekten (Deensk)

	14. Neam in wurd dêr't oan te sjen is dat it Noard-Frysk in Kust-West-Germaanske taal is.
	schörk, üs, göis, gräin, fiiw, me, hi

	15. Wêrom neame wy de bewenners fan de Britske eilannen wol Angel-Saksen?
	It binne benammen Saksen út de streek Angelen.


FRYSKE TAALKUNDE. KURSUSJIER 2011-2012. Les fan 20 septimber 2011.

TUSKEN TALEN, haadstikken 4 en 5.

Fragen H4

1. De Franken wurde ek wol ‘de grutte lânferhuzers’ neamd. Toan oan dat se dy bynamme fertsjinje.

2. Yn hokker dokumint wjerklinkt de striid tusken Franken en Friezen yn literêre sin? (sj. side 35)

3. De Franken waarden njonkelytsen de sterke buorlju fan de Friezen. Op hokker wizen (neam twa) besochten dy buorlju it bestean fan de Friezen te beynfloedzjen?

4. Hokker regionale taal/dialekt ferlear syn Kustgermaanske karakter troch de Frankyske ekspânsje? (Sjoch H.3)

5. Hoe soe it kinne dat de Friezen baas bleaune yn de gebieten by de see lâns? (Sjoch foar dyn antwurd ek yn H. 3)

6. Ferklearje hoe’t it hjoeddeiske Frânsk fierder fan it Latyn ôf stiet as bygelyks it Spaansk.

7. “Maltho thi afrio lito”

a) Om hokker taal giet it hjir?

b) Wêrom is it eins hiel opmerklik dat dizze sin yn skrift fûn is?

8. Lês de folgjende twa bewearingen:

1. It Hillige Roomske Ryk fan de Dútske Naasje hat krekt as Frankryk sterke Frankyske woartels.

2. Mei ‘theodisca linga’ wurdt yn de 8e ieu doeld op de ynfloedrykste folkstaal yn it Hillige Roomske Ryk.

Kies it goede antwurd:
       A. Bewearing 1 is goed, bewearing 2 is fout.
       B. Bewearing 1 is fout, bewearing 2 is goed.
       C. Beide bewearingen binne goed.
       D. Beide bewearingen binne fout.

9. Yn 843 wurdt it Karolingyske Ryk ferdield.

a) Under hokker part falle de Fryske gebieten earst?

b) Hoe komt dat letter?

c) Hokker gefolch hat dat foar Fryslân yn 1498?

10. Noard-Fryslân hat (sjoch de opmerkingen ûnder it kaartsje op side 34) lang op de grins fan Denemarken en It Dútske Ryk lein. Op hokker wize kinne jo dat hjoed de dei noch sjen?

11. Hokker oantsjutting fan de munt-tiid kin net yn it ûnderskrift fan de yllustraasje op side 35 stean?

A. foar 650

B. tusken 700 en 800

C. yn de 9e ieu

12. Neam twa foarbylden fan publikaasjes dy’t der op wize dat rûnom yn West-Europa de skriuwtaal fan bygelyks wetsteksten it Latyn wie.


Fragen H5.

Yn de ynlieding stiet de sin : “By it ûntstean … dêr ryp foar binne”.

1. Hokker politike (of kulturele) ûntjouwing kin yn dy sin foar Fryslân gouwen ha? (sjoch side 38)

It graafskip Hollân wurdt yn de 12e ieu stadichoan sterker en lit û.o. troch it Kondominiumferdrach (1165) rjochten jilde op Fryske gebieten. It ferlet foar Friezen om har te ydentifisearjen en te distânsjearjen wurdt dan navenant grutter

2. Hokker praktyske omstannichheid soarge derfoar dat der in skriftlike taalkultuer yn it Frysk ûntstean koe? (sjoch side 40)

Om op te skriuwen moatte jo de skriuwkeunst machtich wêze. Muontsen wiene dat en dy kamen yn de 12e ieu manmachtich yn Fryslân. Dat lei de basis foar in algemiene skriuwkultuer.

3. Hokker lân hat neffens de skriuwers fan Tusken Talen no noch in ‘steatsstruktuer’ fergelykber mei dy fan de Sân Fryske Seelannen?

A. De Feriene Steaten fan Amerika

B. Dútslân

C. Grut-Brittanje

D. Switserlân (sj. kaartsje ûnderoan 38)

4. Op hokker wize foarme it Fryske gebiet tusken 1200 en 1400 yn bestjoerlike sin in útsûndering yn Europa?

It lienstelsel foarme doe yn Europa de basis foar bestjoer. Troch it berop op de Fryske frijheid ûntjoech dit stelsel him net folút yn Fryslân en ûntstie der net (in begjin fan) in sintraal regear.Op side 40 wurdt skreaun oer in topless bestjoer.

5. Op grûn wêrfan soest sizze kinne dat it Frysk sûnt de twadde helte fan de 12e ieu as selsstannige taal op de kaart stiet?

Der lizze trije jiertallen (1165 Kondominiumferdrach, 1167 Latynse tekst mei ûnderskied Hollâns-Frysk en 1170 Frysk as namme neamd troch Henric van Veldeke) flak byelkoar dy’t tsjutte op in aparte status fan it Frysk/fan Fryslân.

6. Op hokker wize spilet de folkstaal in rol by it wurk fan iere kristelike sindelingen?

Se brûke de folkstaal om harren doelgroep te berikken. As it doel berikt is, wurdt de tsjerketaal we rit Latyn.

7. Op hokker wize liket de fonologyske ûntwikkeling fan fol lûd nei stomme e (shwa) yn ús tiid noch altiten troch te gean? 
Ik miende destiids yn ien fan Pieter syn kolleezjes heard te hawwen dat de -a earst ferswakte ta -e (shwa) en dat dy yn ús tiid stadichoan hielendal fuortlitten wurdt troch benammen jongere sprekkers: bygelyks tinte/tint.

8. Hokker opmerklik ferskil is der tusken it Fryske gebiet en de streken dêr’t oare Germaanske talen praat waarden ast sjochst nei de ynhâld fan de skreaune stikken?

It begjin fan skreaune taal leit yn oare regio’s faak yn minnelyriek, ridderromans en hilligelibbens, yn de Fryske gebieten foaral yn juridyske teksten.

9. Betink in mooglike oarsaak/reden foar it ûntbrekken fan in brede literêre tradysje yn it Midsieuske Fryslân.

Belangryk foar it ûntstean fan sa’n tradysje is in ‘brânpunt fan kultureel libben’, lykas in hôf of in universiteit. Dy wiene der net yn Fryslân yn de Midsieuen. Yn de kleasters lei de klam fansels op it skriuwen yn it Latyn, de tsjerketaal.

10. Op hokker (neam 2) proto-literêre wurken (ZDW) beroppe Friezen har (letter graach) as se it ha oer har frijheid en har rjocht?

Fan alra Fresena fridome/de proazefertelling oer de 13 asega’s.

11. Op side 41 wurdt praat oer “Oerkerren”. Witte jimme noch in foarbyld dêrfan? En fan in “lânrjocht”?

Oerkerren: 17 Keuren en 24 Landrechten

lânrjocht: Skouterjocht (neffens my foar Westerlauwers Fryslân)

Fragen binne makke troch Gerrit Hoekstra. 


Middelnederlânsk en middelleechdútsk.

1. Op side 46 en 47 sjochst 3 teksten stean.


Set fan de  tekst Sachsenspiegel 2 rigels oer.


Wat is dan de wichtigste konklúzje dysto lûkst?


Dat it in hiele soad liket op it Nederlânsk en foar ús goed te lêzen is.

2. Der binne 2 swiertepunten yn de middelnederlânske en middeldútske middelieuwske taalsitewaasje. Hoe is de sitewaasje fan Grins yn dizze beide ynfloedsfearen.

Grins sit wat tusken dy sfearen yn. De skriuwtaal wurdt middelnederlânsk mar de sprektaal bliuwt earst middelleechdútsk. Wat geografyske lizzing oanbelanget wol te ferklearjen mar it bliuwt nijsgjirrich. 

3. Der stiet in skema op side 48

Seis wurden kinst hjir fergelykje.

Hokker konklúzje lûkst hjirút oer it Midfrysk.

It liket op beide wol wat.

Hokker konklúzje lûkst hjirút oer it Nijfrysk.

De ynfloed fan it Nederlânsk is wat grutter wurden.

4. Noard-Dútslân hat earst it Leechdútsk as skriuwtaal. Letter giet Noard-Dútslân oer op it Heechdútsk as skriuwtaal. Ops side 49 sjochst in kaartsje fan dizze ûntwikkeling. Meitsje in top 10 fan de stêden dy't it Leechdútsk it langste as skriuwtaal hâlde.

	1
	Emden 1655
	6
	Düsseldoarp/Lube 1615

	2
	Bremen 1642
	7
	Munster 1600

	3
	Flensburch 1640
	8
	Rostok1598 

	4
	Oldenburch 1635
	9
	Wismar 1588

	5
	Hamburch/Bilefeld 1620
	10
	Maagdenburch


5. De tabel op side 80 lit sjen dat:

a) 
Deensk in soad wurden fan it Frysk liend hat.

b) 
Deensk in soad wurden fan it Middelleechdútsk liend hat.

c) 
Deensk in soad wurden fan it Yslânsk liend hat.

6. Op side 41 sjochst in kaartsje fan it Ald Frysk, op side 50 in kaartsje fan it Middelleechdútsk. Wat kinst sizze ast dizze kaartsje fergelikest oer de posysje fan it Frysk. Hokker ûnwikkeling is net op dit kaartsje te sjen ast side 51 lêst?


Sitewaasje is wakker gelyk bleaun, it kaartsje lit net sjen dat it Frysk yn Land Wursten 
en Eiderstedt ferdwûn om 1500 hinne.

7. Hokker rol ha eilannen Föhr, Amrum, Sylt, Helogolân en de saneamde hiirde of Harde spile yn it proses fan it ferdwinen fan it Frysk en standarisearring fan it Frysk.

Se ha der foar soarge dat it Frysk bewarre bleau. Troch harren posysje as eilân of hiirde. Foar de standarisearring is dit ek tagelyk in swierichheid want dan wurket itselde prinsipe it stribjen nei ienheid fan de taal tsjin.

It Midfrysk
2. It Frysk as skriuwtaal sil yn it tiidrek fan de lette Midsieuwen (1250) syn grutste bloei sjen litte. Hokker ôfbyldingen en tabellen litte dit sjen op side 52 o/m 57. Hokker tekstfragminten stypje dyn antwurd.


De ôfbylding op side 52, it kaartsje  en it skema op side 54.


Op side 53. Nei de wetten komme no ek de oarkonden yn it Frysk. De administrative 
boeken fan de stêden wurde no ek yn 'e folkstaal skreaun. 


Op side 55. De skriftlike bestjoers- en rjochtsstikken dy't fûn binne tusken 1426 en 
1515 binne foar 75 prosint Frysktalich. Yn dy tiid wie Frysk de belangrykste 
skriuwtaal.

3. Hoe sjocht de druk fan de Hollanners op Westerlauwersk Fryslân derút yn de lette Midsieuwen en hoe giet Fryslân mei dy druk om?

6. Starum heart polityk by it graafskip Hollân, 1292-1411

7. Slach by Warns.

8. Tarin net-Frysktalige ynwenners yn stêden.

9. Ynkommelingen kleasters Hollânsktalich.

Der is ferset, dochs kin met de lettere tarin en it ynkommen dochs net keare. Ferbean wurdt wol dat Hollanners politike macht krije mar dat hâldt men net fol. De kleasters hat men as Fryslân net al te folle ynfloed yn en kin men ûntjouwingen net keare.

4. Hokker ynfloeden bedrige it gruttere Fryslân en hoe giet dat gruttere Fryslân hjir mei om?

d) West Fryslân wurdt yn 1289 ûnderdiel fan Hollân.

e) Troch ynfloed stêd Grins geane de Ommelanden hieltyd mear fan it Aldfrysk ôf..

f) Yn East-Fryslân makket graaf Ulrik Cirksena, yn 'e 2e helte fan de 15e ieu, in ein oan it selsbestjoer fan de Friezen.

g) It ferbûn fan de Upstalsbeam wol mar gjin fortúten dwaan.  Fryslân wurdt militêr en bestjoerlik gjin sterke ienheid.

Fryslân besiket wol wat mei it ferbûn by Aurich mar leit him del by de gong fan saken.

5. Hokker ynfloeden bedriigje it Fryslân Westerlauwersk en Noard- en East Fryslân hjoed de dei? Hoe giet men dêr mei om?


It Hollânsk en it Leechdútsk binne bedriigjend. Westerlauwersk Frysk hat mear 
middels ta wjerstân. De taalgrutskens is dêr ek wat grutter. Yn Noard- en East Fryslân 
stjerre al Fryske dialekten út. Yn Fryslân Westerlauwersk is der plak foar it Frysk yn 
it ûnderwiis, yn it oare Fryslân is dit minder. It Ynterferinskefrysk fan de jongerein yn 
beide dielen freget omtinken.

6. Hoe witte wy dat it Frysk yn Westerlauwersk Fryslân yn de 15e ieu de romte krijt om him op bestjoers- en rjochtsnivo te ûntwikkeljen? Hoe is dy sitewaasje sûnt Kneppelfreed?


Sjoch it skema fan Oebele Vries op side 54 oer de privé oarkonden.

7. Besjoch it skema en siz dan hokker sinnen dêrûnder wier binne.

	Taal
	Ald
	Middel
	Ier nij
	Nij

	Ingelsk
	 800 – 1100
	1100 – 1500
	
	1500 – no

	Dútsk
	 800 – 1100
	1100 – 1500
	
	1500 – no

	Nederlânsk
	 800 – 1100
	1100 – 1500
	
	1500 – no

	Frysk
	1100 – 1400
	1400 – 1550
	1550 – 1800
	1800 – no


5. Frysk giet hast fan Ald nei Nij yn ien stap.

6. De modernisearring fan it Midfrysk giet hurder as it Middelnederlânsk.

7. It Midfrysk giet noch wat troch o/m 1800.

7.
Wat ha it Westerlauwersk-, East- en NoardFrysk mei it Aldfrysk en hoe is it ûnderlinge 
ferskil ûntstien? Hoe sille dizze talen harren yn 'e takomst ûntwikkelje?


Sjoch foar dizze fraach ek de ynlieding fan Snaak Frasch skreaun troch Henk Wolff.


Se binne alle trije út it Aldfrysk ûntstien.


Westerlauwerskfrysk is feroare ûnder ynfloed fan it Middelnederlânsk en it 
Nijnederlânsk.



East- en NoardFrysk ha ynfloed ûndergien fan it Middelleechdútsk en it Nijdútsk.

Fragen by it boek Tuskentalen.
H.10

1. Wat kinst sizze oer de lêzers fan GJ syn wurk (Friessche Rijmlerij) yn syn tiid ?

2. In Ingelske taalkundige kaam nei Fryslân (nei Gysbert Japicx) ta om û.o. in Etymologysk Wurdboek fan in Nederlânsk te skriuwen (1646). 
Wa wie hy en wêrom kaam hy krekt nei Fryslân ta ?

3. Op side 80 fan it boek fynst yn it earste stikje it wurd “nin”. Wêr fine wy (in fariant fan) dit wurd hjoed de dei noch altyd ? Hoe sjocht it wurd der dan krekt út ?

4. In ûnderdiel fan de Recepsje fan skriuwers, is de Popularisearring. Nim it stikje tekst út H.10 oer, dêr’t dy popularisearring nei foaren komt.

5. Bewearing I:
Harmen Sytstra is de skriuwer fan it earste Fryske Wurdboek.

Bewearing II :
De lapekoerfen Gabe Skroor fan de bruorren Halbertsma ferskynt yn 1822.

A. Beide bewearingen binne goed.

B. Beide bewearingen binne fout.

C. Allinnich bewearing I is goed.

D. Allinnich bewearing II is goed

6. Wat hat de ieu fan de Romantyk foar it Frysk opsmiten ?



H. 11

1. Yn hokker 2 groepen is it Stedsk (rûchwei) yn te dielen.

2. Hokker oerienkomst hawwe de Fryske en Steds(frys)ke mulwurden ?

3. Wat kinst sizze oer de status fan it Stedsfrysk nei 1800, as Nederlânsk hieltyd mear as dé ienheidstaal sjoen wurdt.

4. Op side 88 steane ferskate wurden yn 3 talen.
Neam 2 wurden yn it Leeuwarders dy’t tichteby it Nederlânsk steane en 2 wurden dy’t mear fan it Frysk wei hawwe. Hat it Leeuwarders (yn dy list) ek wurden dy’t net op it Nederlânsk en net bot op it Frysk lykje ?

5. Út de grafyk op side 91 docht bliken dat it persintaazje Frysk-praters yn Ljouwert wer tanimt yn ‘e jieren njoggentich. Wat is hjir heechst wierskynlik de ferklearring foar ?

6. It Skiermûntseagersk hat in wichtige oerienkomst mei it Noardfrysk. Hokker oerienkomst is dat ?

7. In protte dialekten yn Fryslân wurdt noch troch in hanfol âldere minsken sprutsen. Hokker Fryske dialekt wurdt noch troch ridlik wat bern sprutsen ?


A. Hylpersk

B. Skylgersk

C. Midslânsk

D. Skiermûntseagersk

